
Informacione për prindërit e nxënëseve dhe nxënësve 

Të dashur prindër,
Të dashur kujdestarë ligjorë,

Fëmija Juaj është nxënës i klasës së katërt të shkollës fillore 
dhe vitin e ardhshëm shkollor do të shkojë në një shkollë 
tjetër pasuese. 

Kjo broshurë ju ofron një vështrim të përgjithshëm mbi 
kategoritë e ndryshme të shkollave dhe ju informon për 
çështje të ndryshme lidhur me këtë ndryshim.



Detyrimi shkollor
Ligji parasheh që të gjithë fëmijët të shkojnë në shkollë 
minimalisht 10 vjet, fillimisht në shkollën fillore, pas kësaj së 
paku gjashtë vjet në një shkollë tjetër të arsimit të përgjiths-
hëm. 
Pas kësaj duhet që fëmija Juaj të shkojë në një shkollë profe-
sionale apo gjimnaz deri në moshën 18 vjeç.

Kategoritë e shkollave pas shkollës fillore 
Ekzistojnë këto kategori shkollash në Gjermani si më 
poshtë: 
|	Shkolla e arsimit bazë (Hauptschule)
|	Shkolla e arsimit të mesëm (Realschule)
|	Gjimnazi ose Shkolla e mesme e përgjithshme 
	 (Gymnasium)
|	Shkolla e përgjithshme (Gesamtschule)

Në zgjedhjen e kategorisë së shkollës për fëmijën Tuaj, 
mësueset dhe mësuesit ju qëndrojnë pranë me këshilla. Në 
dëftesën që jepet në fund të semestrit të parë të klasës së 
4-t ata ju rekomandojnë për fëmijën njërën prej shkollave të 
lartpërmendura. Në rast se ju dëshironi një lloj tjetër shkol-
le, atëherë ju vetë do të merrni vendimin për fëmijën tuaj.

| Shkolla e arsimit bazë (Hauptschule)  
Shkolla e arsimit bazë profesional (Hauptschule) përfshin 
klasat nga e 5-ta deri në të 10-ën (niveli sekundar I). Ajo 
ofron një arsim bazë të përgjithshëm, që përbën edhe 
kushtet minimale që duhen plotësuar për të filluar kurse 
dhe shkolla profesionale. Në shkollën e arsimit bazë mund 
të shkojnë të gjithë nxënësit që mbarojnë me sukses klasën 
e katërt të shkollës fillore.

| Shkolla e arsimit të mesëm (Realschule) 
Shkolla e arsimit të mesëm përfshin klasat nga e 5-ta deri 
në 10-ën (niveli sekundar I). Ajo ofron një arsim të përg-

Detyrimi shkollor
Kategoritë e shkollave pas shkollës fillore

jithshëm të zgjeruar, dhe e klasifikon nxënësin për nivele të 
tjera të shkollimit të zgjeruar dhe profesional. Në shkollën 
e arsimit të mesëm (Realschule) mund të shkojnë të gjithë 
nxënësit që kanë përfunduar me sukses klasën e katërt të 
shkollës fillore dhe që kanë rekomandim nga shkolla për të 
kaluar në këtë kategori shkolle të arsimit të mesëm (Real-
schule).

| Gjimnazi (Gymnasium ) 
Në vitet e ardhshme koha e e këtij cikli gjimnazial do të 
shkurtohet; kështu niveli sekundar I do të përfshijë klasat 
nga e 5-ta në të 9-ën dhe niveli sekundar II klasat nga e 
10-ta deri në të 12-ën. Gjimnazi ofron një arsim të përgjiths-
hëm të thelluar dhe përfundon me maturën që ju klasifikon 
për të studiuar në shkollat e larta. Me maturë ju mund të 
studioni në shkollë të lartë, në universitet, apo të kryeni një 
shkollë profesionale (kjo e fundit shpesh e shkurtuar).
Në gjimnaz mund të shkojnë ata nxënës që kanë mbaruar 
me sukses klasën e katërt të shkollës fillore dhe që kanë 
rekomandim nga shkolla e tyre për të kaluar në gjimnaz.

| Shkolla e përgjithshme (Gesamtschule) 
Shkolla e përgjithshme përfshin klasat nga e 5-ta në të 10-
ën (niveli sekundar I) dhe nivelin e lartë gjimnazial (niveli 
sekundar II) që përfshin aktualisht klasat nga e 11-ta në të 
13-ën. Në shkollën e përgjithshme janë të përfshira në një 
- shkolla e arsimit bazë (Hauptschule), shkolla e arsimit të 
mesëm (Realschule) dhe gjimnazi. Shkolla e përgjithshme 
(Gesamtschule) pranon nxënës me aftësi të ndryshme. 
Me këtë kategori shkolle mbetet për një kohë më të gjatë i 
hapur vendimi nëse nxënësi do të ndjekë vetëm një shkollim 
bazë, një më të zgjeruar apo një shkollim të nivelit më të 
lartë. Në shkollat e përgjithshme nxënësve ju jepet mësim, 
sipas aftësive ndër të tjera në kurse bazë apo kurse të zgje-
ruara (të një niveli më të vështirë shkollor).

Kategoritë e shkollave pas shkollës fillore



Klasat provë dhe ndërrimi i kategorisë së shkollës
Klasa e 5-të dhe e 6-të në shkollën e arsimit bazë (Haupt-
schule), në shkollën e arsimit të mesëm (Realschule) dhe 
në gjimnaz quhen kohë prove. Në këtë fazë trupi mësimor 
ndjek me vëmendje dhe nxit njohuritë, aftësitë dhe shka-
thtësinë e nxënësve. Brenda kësaj kohe prove nxënëset dhe 
nxënësit mund të lëvizin pa transferim nga klasa e pestë në 
të gjashtën. 

Në fund të klasës së 6-të shkolla vendos për transferimin 
e fëmijës së suaj në klasën e 7-të. Po qe se fëmija juaj nuk 
transferohet, kjo do të thotë se duhet të përsërisë klasën e 
6-të. Në të njëjtën kohë merret edhe vendimi, nëse fëmija 
juaj mund të vazhdojë të qëndrojë në shkollën e zgjedhur 
apo mund të kalojë në një shkollë tjetër pasuse. Në rast se 
mësuesit janë të mendimit se ndërrimi i shkollës është zg-
jidhja më e mirë për fëmijën, kjo ju bëhet e ditur prindërve 
dhe ju ofrohet në të njëjtën kohë edhe një konsultë.

Në shkollën e arsimit të mesëm (Realschule) ekziston 
mundësia e ndërrimit të shkollës deri në fillim të klasës së 
9-të.

Dëftesat shkollore të nivelit sekundar I

Dëftesat shkollore të nivelit sekundar I
Klasat nga e 5-ta në të 10-ën të shkollës së arsimit bazë 
(Hauptschule), të shkollës së arsimit të mesëm (Realschule) 
të gjimnazit dhe të shkollës së përgjithshme (Gesamtschu-
le) njihen në mënyrë përmbledhëse si Niveli sekundar I.

Dëftesat e përfundimit të nivelit sekundar I mund të arrihen 
në secilën nga shkollat pas asaj fillore.

Dëftesat e nivelit sekundar I janë:

|	Dëftesa e përfundimit të shkollës së arsimit bazë 
	 (Hauptschule) pas klasës së 9-të; 
Kjo dëftesë merret në të gjitha kategoritë e shkollave 
përmes transferimit në klasën e 10-të. 

|	Dëftesa e përfundimit të shkollës së arsimit bazë 
	 (Hauptschule) pas klasës së 10-të; 
kjo dëftesë jepet në të gjitha shkollat pas përfundimit të 
klasës së 10-të.
Në shkollat e arsimit bazë kjo dëftesë jepet pas përfundimit 
me sukses të klasës së 10-të, Tipi A. Pikërëndesat në klasën 
e 10-të, Tipi A janë lëndët e shkencave natyrore dhe mësimi 
praktik.

|	Dëftesa e pjekurisë profesionale të nivelit të mesëm 
ose Dëftesë e arsimit të nivelit të mesëm. Dëftesa e pjeku-
risë e shkollës profesionale merret në të gjitha shkollat pas 
përfundimit të klasës së 10-të. 

Në shkollën e arsimit bazë (Hauptschule) kjo lloj dëftese 
merret pas përfundimit me sukses të klasës 10, Tipi B. 
Pikërëndesat e klasës së 10-të, Tipi B janë lëndët e gjerma-
nishtes, anglishtes dhe matematikës.

Kategoritë e shkollave pas shkollës fillore



|	Dëftesa e pjekurisë profesionale me të drejtë 
	 për të kaluar në nivelin e lartë të gjimnazit. 
Nxënësit, që në shkollën e arsimit bazë (Hauptschule Klasa 
e 10-të, Tipi B) apo në shkollën e arsimit të mesëm (Real-
schule) në klasën e 10-të, kanë patur së paku rezultate të 
kënaqshme, mund të shkojnë në nivelin e lartë të gjimnazit. 

Në shkollën e përgjithshme (Gesamtschule) kalimi në nive-
lin e lartë të gjimnazit është i mundur, vetëm kur nxënësja/
nxënësi ka përfunduar me rezultate të kënaqshme së 
paku 3 nga kurset e zgjeruara, si edhe ka arritur rezultate 
me notën „mirë“ në lëndën e kursit bazë dhe në lëndën e 
detyrueshme të zgjedhur. Por jo vetëm kaq, edhe rezultatet 
në lëndët e tjera duhet të jenë të kënaqshme. 

Dëftesat shkollore të nivelit sekundar I

Shkollat me orar të zgjatur
Shkollat e përgjithshme, mjaft shkolla të arsimit bazë, disa 
shkolla të arsimit të mesëm si edhe gjimnazet janë shkolla 
me orar të zgjatur. Këto shkolla ju ofrojnë mundësi nxënëse-
ve dhe nxënësve që krahas mësimit në kohën e paradites, të 
mësojnë edhe pasdite, të bëjnë detyrat, apo të ndjekin ak-
tivitete të kohës së lirë deri në orën 16:00. Këtu përfshihen 
edhe masat mësimore shtesë, si edhe ndihma për detyrat e 
shtëpisë.

Përkrahje pedagogjike e veçantë
Nxënëset dhe nxënësit me aftësi të kufizuara fizike apo 
mësimore kanë nevojë tepër të madhe për mbështetje 
individuale. Në rast se aftësitë e kufizuara fizike apo mësi-
more do të jenë aq të gjëra, ku do të konstatohet nevoja e 
mbështetjes së veçantë pedagogjike, atëherë fëmijët kanë 
mundësi të shkollohen në mësimin e përgjithshëm ose në 
shkolla speciale. Për nxënëset dhe nxënësit që kanë nevojë 
për një mbështetje të veçantë pedagogjike si parim duhet 
të ofrohet gjithmonë një vend në një shkollë të përgjithsh-
me me mësim të përgjithshëm. Mirëpo prindërit mund të 
zgjedhin gjithashtu për fëmijën e tyre një shkollë që ofron 
mbështetje.

Shkollat me orar të zgjatur 
Përkrahje pedagogjike e veçantë



Oferta për mësim gjuhe

| Mësimi i gjuhës së huaj
Në shkollën e arsimit bazë (Hauptschule) mësohet anglisht-
ja që nga klasa e 5-të.

Në shkollën e arsimit të mesëm (Realschule) mësohet si 
gjuhë e parë e huaj anglishtja që nga klasa e 5-të, pastaj në 
klasën e 6-të ofrohet edhe frëngjishtja. Ka vetëm një shkollë 
të arsimit të mesëm që fillon me mësimin bilingual gjerma-
nisht-anglisht që nga klasa e 5-të.

Në gjimnaz mësohet që nga klasa e 5-të, anglishtja si gjuhë 
e parë e huaj, latinishtja, ose frëngjishtja. Nga klasa e 6-të 
ofrohet edhe një gjuhë tjetër e detyruar si gjuhë tretë e 
huaj. Disa gjimnaze fillojnë që nga klasa e 5-të me zhvilli-
min e programit mësimor bilingual, (gjermanisht-anglisht, 
gjermanisht-frëngjisht, gjermanisht-latinisht apo gjermanis-
ht-turqisht).

Në shkollën e përgjithshme ofrohet që nga klasa e 5-të 
anglishtja si gjuhë e parë e huaj. Për dëftesën e pjekurisë 
(Abitur) është e detyrueshme edhe një gjuhë tjetër e huaj. 
Me gjuhën e dytë të huaj në shkollën e përgjithshme mund 
të fillohet që nga klasa e 6-të, nga klasa e 8-të, apo me filli-
min e nivelit të lartë të gjimnazit. Lidhur me këtë fëmija juaj 
duhet të japë një provim verifikimi.
Informacionet për këtë i ka  
shkolla e fëmijës suaj.

|	Mësimi i gjuhës së prejardhjes për nxënësit e huaj 
	 (më parë i quajtur mësimi i gjuhës amtare MSU)
Në shumë shkolla fëmijët mund të mësojnë gjuhën e vendit 
nga vjen familja. Pjesëmarrja në mësimin e gjuhës së 
prejardhjes është vullnetare. Njohja e gjuhës amtare është 
e rëndësishme. 
Një notë e mirë në këtë gjuhë mund të balancojë një notë 
të dobët në një gjuhë tjetër të huaj. Për mësimin e gjuhës 
amtare krijohen grupe nxënësish për një ose disa shkolla. 
Në Köln aktualisht mësohen 13 gjuhë prejardhjeje (amtare). 
Regjistrimi për mësimin e gjuhës amtare bëhet në drejto-
rinë e shkollës.

Mësim feje 
Në shumicën e shkollave jepet mësim i fesë katolike dhe 
protestante si lëndë e rregullt në programin mësimor. Biles 
në shkollat fetare pjesmarrja në mësimin e fesë (katolike 
apo protestante) është e detyrueshme. Në rast se dëshironi 
mësimin e fesë islame për fëmijën tuaj, atëherë mund të in-
formoheni në seksionin e arsimit, se në cilat shkolla ofrohet 
kjo gjë. Krahas kësaj në disa shkolla është futur mësimi i fesë 
islame në gjuhën gjermane si lëndë e veçantë mësimore. 
Në një shkollë të Kölnit në kuadër të mësimit të gjuhës së 
prejardhjes, ofrohet edhe mësimi i fesë ortodokse-greke.

Oferta për mësim gjuhe 
Mësim feje

Oferta për mësim gjuhe



Librat e shkollës, mjete mësimore
Një pjesë të shpenzimeve për librat shkollorë dhe mjetet 
mësimore duhet ta përballojnë prindërit. Nga ky kontribut 
prindërit lirohen vetëm në rast se marrin asistencë sociale, 
sipas ligjit Hartz IV, ligjit për azilkërkuesit apo ndihma të tje-
ra ekonomike për fëmijët. Në këtë rast ju lutemi të paraqis-
ni në shkollë vërtetimin aktual përkatës. Këtë do ta merrni 
në zyrën sociale.

Rregullorja e shkollës
Aty ku takohen përditë me njëri tjetrin fëmijët dhe të rriturit 
është i rëndësishëm respektimi i disa rregullave, të cilat 
bëjnë që jeta shkollore të zhvillohet e qetë, dhe e kënaqsh-
me për të gjithë. Për këtë arsye shumë shkolla kanë rregu-
lloren e tyre, e cila është e miratuar nga të gjitha palët, trupi 
mësimmor, fëmijët, dhe prindërit. Se çfarë duhet të dini 
patjetër për këtë rregullore ndiqni në vijim:

| Të drejta dhe detyrime 
Nxënëset dhe nxënësit kanë të drejtë marrin mësim, të 
informohen për rezultatet e tyre, të këshillohen, të shprehin 
të lirë mendimin e tyre, të kenë letërnjoftimin shkollor, dhe 
të dëgjohen me vëmendje në çështjet problematike. Tek de-
tyrimet e nxënëseve dhe nxënësve bëjnë pjesë, pjesëmarrja 
e rregullt dhe korrekte në mësim dhe respektimi i rregullo-
res së shkollës.

| Mungesat 
Në rast se fëmija Juaj nuk mund të shkojë në shkollë për 
arsye shëndetësore, Ju duhet të informoni menjëherë 
shkollën. Sapo fëmija të rifillojë të shkojë në shkollë, duhet 
të jepni me shkrim arsyen e mungesës.

| Leja  
Në raste të veçanta të arsyetuara, fëmija juaj mund të marrë 
leje deri në dy ditë në semestër nga shkolla. Nuk është e 
mundur marrja e lejes menjëherë para ose pas pushimeve.

Librat e shkollës, mjete mësimore Rregullorja e shkollës



Mbrëmje dhe takime me prindër
Mësuesja ose mësuesi kujdestar i klasës fton së paku një 
herë në vit prindërit në një mbrëmje të përbashkët me 
prindër. Përmes pjesëmarrjes, prindërit njohin nga afër më-
suesen ose mësuesin e fëmijës dhe mund të shtrojnë pyetje 
për mësimdhënien, apo gjendjen e klasës.
Së paku një herë në gjysëm viti, çdo lloj shkolle fton 
prindërit në takim me prindër. Këtu krijohet mundësia e 
bisedave kokë më kokë në një atmosferë mirëbesimi me 
mësueset dhe mësuesit e fëmijës suaj.

Ndikimi i prindërve 
Si prindër apo kujdestarë ligjorë ju mund të ndikoni në 
marrjen e vendimeve për çëshje shkollore, po qe se angaz-
hoheni në instancat e mëposhtme:

| Konferenca e klasës 
Anëtarë të konferencës së klasës janë mësueset dhe 
mësuesit që japin mësim në atë klasë. Përfaqësuesit e 
prindërve (kryetari/kryetarja i/e kujdestarisë së klasës dhe 
një zëvendës) marrin pjesë rregullisht në takimet me votë 
këshilluese.

| Kujdestaria e klasës 
Anëtarë të kujdestarisë janë prindërit e nxënëseve dhe 
nxënësve të klasës. Ata konsultohen mbi të gjitha çështjet 
në nivel të klasës, zgjedhin një kryetar apo kryetare dhë 
zëvendësin, që përfaqëson interesat e klasës në kuadër 
të konferencës së klasës apo të kujdestarisë së shkollës. 
Përveç kësaj ata dërgojnë përfaqësuese apo përfaqësues 
në konferenca që kanë të bëjnë me probleme shkollore. Të 
gjithë prindërit, fëmijët e të cilëve vizitojnë të njëjtën klasë, 
takohen si rregull në një seancë konsultimi të kujdestarisë 

së klasës dy herë në vit, për të trajtuar të gjitha çështjet e 
klasës. Në takimin e parë të kujdestarisë të vitit shkollor ata 
zgjedhin edhe dy përfaqësuesit, që përfaqësojnë problemet 
e klasës brenda shkollës, dhe marrin pjesë me votë këshil-
luese në konferencat e klasës.

| Konferenca e shkollës 
Në konferencën e shkollës, instanca më e lartë bashkëndi-
kuese e shkollës janë të përfaqësuar prindër dhe mësues 
në mënyrë të barabartë. Konferenca e shkollës vendos për 
mjaft çështje të shkollës, si për shembull edhe për kohëzg-
jatjen javore të mësimit, nëse mësimi zhvillohet në 5 apo 6 
ditë.

| Kujdestaria e shkollës 
Këtu janë të përfaqësuar kryetarët e kujdestarive të klasa-
ve. Kujdestaria e shkollës zgjedh përfaqësinë e prindërve 
për konferencën e shkollës dhe konsultohet për çështjet e 
shqetësimet e prindërve në rang shkolle.

| Klubet shkollore 
Në mjaft shkolla prindërit e nxënësve kanë mundësi të 
organizojnë klubet përkrahëse. Anëtarët e klubeve pagua-
jnë kuota anëtarësie dhe mund të marrin edhe donacione. 
Me këto fonde të mbledhura mund të mbështetet puna e 
shkollës në raste të veçanta, si festat e shkollës, ekskursio-
net etj.

Mbrëmje dhe takime me prindër
Ndikimi i prindërve

Ndikimi i prindërve

